
ABSTRACT 

 

The aim of this study was to identify the practices of Ulul al-Bab leadership in three 

outstanding schools. A total of 305 teachers and 400 students from three MARA 

Junior Science Colleges participated through the distribution of questionnaires. The 

data were analyzed using SPSS Amos 20.0 involving SEM (Structural Equation 

Modeling Using Amos Graphics). The study found that the similarity  perspectives of 

Ulul Al-Bab leadership among teachers and students are as follow: leaders have full 

authority in decision making, leaders emphasise on timeliness, leaders are wise in 

making decisions, leaders are always ready to organize the school programs, leaders 

influence school communities to work sincerely for God/Allah Almighty, leaders set 

and achieve organizational collaboratively,  leaders are a role model, leaders instill 

sense of piety to school communities and leaders have enough knowledge, skills and 

value to manage teachers and staff. These findings reached when the corresponding 

index values NFI, RFI, IFI, TLI and CFI modification of model from teachers’ 

perceptions between .915 and .966, while the modification of model for students’ 

perception is .902 between .956. These index values are higher than the index for the 

original model. This means that significant modification for both models was 

commensurate with the survey data compared to the original model. In addition, 

significant values for RMSEA (.059) were similar for both models confirming the 

significant modification of the model of the teacher and student data.  

PENGENALAN 

 

Menurut Abdul Shukur (1998), cabaran kritikal yang dihadapi oleh negara masa kini adalah 

menyediakan pendidikan berkualiti. Bagi menangani cabaran tersebut, setiap sekolah seharusnya 

mencapai tahap operasi yang berkesan dalam semua bidang khususnya akademik, kokurikulum dan 

sahsiah.  Hakikatnya, sesebuah sekolah tidak akan mencapai keberkesanan sekiranya pemimpin 

sekolah khususnya pengetua, tidak berkemampuan untuk mewujudkan budaya sekolah cemerlang  

(Bush,  2003). Oleh itu gaya kepimpinan telah dikaji secara meluas dalam pelbagai konteks dan 

dimensi (Muhammad Faizal A. Ghani et al., 2016). Namun, kebanyakkan daripada penemuan yang 

dilaporkan lebih bersifat pengetahuan dan kemahiran  yang kurang bersandarkan nilai (Bush & Glover 

2003).   

 

Oleh yang sedemikian kajian ini dilaksanakan untuk mengenal pasti ciri-ciri utama kepimpinan Ulul 

al-Bab yang yang menekan aspek pengetahuan, kemahiran dan nilai. Implikasinya, pemimpin sekolah 

berupaya memahami dan mengamalkan   kepimpinan Ulul al-Bab yang diertikan sebagai individu 

yang berfikir dan bertindak berdasarkan kesucian dan kemurnian suara hatinya yang mendalam tanpa 

pernah berdusta terhadap kata hatinya yang mendalam . Kelemahan tersebut kerana pengetua masih 

belum dapat memahami, menghayati dan mengamalkan konsep atau ciri-ciri kepimpinan Ulul al-Bab 

yang sebenar (Idris Jusoh, 2006; Jamal Lulail, 2009). 

 

 

PENYATAAN MASALAH 

 

Menurut Aabed (2006), pemimpin yang memiliki karakteristik kepimpinan yang tinggi sehingga 

memiliki daya pengaruh yang kuat tentunya sangat diperlukan dalam sektor pendidikan. Bush (2003) 

menggambarkan kenyataan di atas menerusi usaha pengkaji yang berterusan melakukan kajian, gaya 

kepimpinan terus diidentifikasikan, teori mengenai jenis kepimpinan juga terus dilakukan pengujian 

dan kepentingan kepimpinan untuk kejayaan organisasi selalu dipelajari dan dibincangkan. Misalnya, 

pengkaji tempatan mengenai kepimpinan sekolah, Abdul Ghani Ishak (1993), Arshad Aliman (1999) 

dan Mohd Musleh Yunos (1996), telah melaksanakan kajian mengenai gaya kepimpinan pengetua di 

Sekolah Menengah Kebangsaan, Sekolah Menengah Kebangsaan Agama dan Sekolah Berasrama 

Penuh. Dalam aspek pandangan pakar bidang,  Blasé et al. (1995), Herbert (2006) dan Abdul Shukor 

Abdullah (2004) berpendapat bahawa budaya sesebuah sekolah mampu mempengaruhi gaya 

kepimpinan pengetua. 

 

Namun, kajian kepimpinan yang dikaitkan dengan agama masih berkurangan.  Herbert (2006) 

menyetujui pandangan tersebut dengan menyatakan teori kepimpinan yang membicarakan nilai  harus 

dikembangkan bagi mengisi kekurangan kajian pada masa kini. Malah, pemimpin sekolah masih 

tercari-cari gaya kepimpinan yang perlu mereka amalkan  mengikut ciri atau jenis sekolah yang 

mereka pimpin (Sabri Mohd Shariff, 2009).  

 

Oleh itu, kajian ini bertujuan untuk mengenal pasti ciri-ciri utama kepimpinan Ulul al-Bab yang 

menekan aspek pengetahuan, kemahiran dan nilai berasaskan perspektif guru dan pelajar. Selanjutnya, 

dapatan kajian ini berupaya dilaksanakan di sekolah bagi melahirkan pemimpin dan generasi Ulul al-

Bab. 

 

OBJEKTIF KAJIAN 

 

Kajian ini dilaksanakan untuk mencapai objektif berikut. 

(a) Mengenal pasti ciri-ciri utama kepimpinan  Ulul al-Bab dari perspektif guru; dan  

(b)        Menganalisis ciri-ciri utama kepimpinan  Ulul al-Bab dari perspektif pelajar. 

SOROTAN KAJIAN LAMPAU 

 

Definisi Kepimpinan Ulul al-Bab adalah merujuk kepada perkataan ’Ulul al-Bab’ itu sendiri. 

Perkataan “albab” berbentuk  jama’ (plural) dari perkataan “lubbun” yang secara bahasa (etimologi) 

ertinya ‘aql’ (intellect/reason) atau intelektualiti yang bersumber dari lubuk hati yang dalam (Lisanul 

Arab, I:729). Sedangkan secara istilah (terminologi), dalam Jami’ al-Bayan, Ibnu Jarir at-Thabari: 

“ashab al-‘uqul al-kabirah”, orang-orang yang memiliki pemikiran yang besar (great minds). Secara 

umumnya, jelas sekali menunjukkan bahawa Ulul al-Bab adalah orang-orang yang berfikir dan 

bertindak dengan didasarkan kepada kesucian dan kemurnian suara hatinya yang mendalam. 

Maksudnya, pemimpin yang Ulul al-Bab adalah mereka yang tidak pernah mendustai kata hatinya 

yang mendalam (Jamal Lulail, 2009). 

 

Al-Quran pula telah memaparkan perkataan Ulul al-Bab sebanyak 16 kali. Pengulangan istilah ini 

telah membuktikan ketinggian nilai kemuliaan, keagungan dan kepentingannya kepada umat Islam 

khususnya dan manusia sejagat umumnya. Menurut terjemahan al-Quran perkataan Ulul al-Bab yang 

terdapat di dalamnya diertikan sebagai “orang-orang yang berakal” dan “orang-orang yang 

mempunyai fikiran”. Manakala di dalam Kamus Al-Marbawi dinyatakan bahawa perkataan Ulul al-

Bab berasal daripada dua perkataan iaitu Ulu dan Al-albab. Ulu bermaksud “yang mempunyai atau 

yang memiliki”, manakala Al-albab ialah kalimah berbentuk jamak, berasal daripada perkataan “lubb”  

yang membawa pengertian “pati sesuatu”, “akal yang bersih” dan “hati”.  

 

Imam Ibn Kathir dalam tafsirnya pula telah menafsirkan golongan Ulul al-Bab sebagai golongan yang 

mempunyai pemikiran yang bersih lagi sempurna sehingga mampu memahami hakikat sesuatu perkara 

secara yang betul. Kemuncaknya mereka akan menemui hakikat kebenaran yang menyelamatkan 

kehidupan mereka di dunia dan akhirat. Hal ini memerlukan kepada dasar dan falsafah yang membina 

akal yang matang sehingga dapat membezakan antara yang benar dan salah, antara yang buruk dan 

baik, antara yang berfaedah dan sia-sia seperti mana yang disifatkan oleh Allah sebagai golongan Ulul 

al-Bab dalam surah al-Zumar yang bermaksud:  

 

“Oleh itu gembirakanlah hamba-hambaKu . (Iaitu) mereka yang berusaha 

mendengar perkataan (yang disampaikan) lalu mereka menurut yang terbaik; 

mereka itulah orang-orang yang diberi hidayah petunjuk oleh Allah dan mereka 

itulah Ulul Albab”.                  (al-Zumar, 39: 17-18) 

 

Golongan Ulul al-Bab ini, mengamalkan konsep zikir dan fikir, iaitu sentiasa berzikir dan 

mengagungkan Allah melalui pengamatan dan tafakur pada alam kejadian Allah bagi mengungkap 

rahsia setiap fenomena alam. Daripada penghuraian ini, dapatlah disimpulkan bahawa konsep Ulul al-

Bab ini ialah satu gagasan pemikiran yang menjadikan 16 ciri utama Ulul al-Bab yang terdapat di 

dalam al-Quran sebagai model rujukan terpenting dalam setiap tindakan berdasarkan penguasaan ilmu 

yang mendalam, yang mampu diaplikasikan dalam sebarang situasi dan cabaran yang melanda umat 

Islam khususnya dan umat dunia amnya. Oleh yang demikian, menjadi satu keperluan agar konsep 

Ulul al-Bab ini dapat diterapkan dalam sistem pendidikan di Malaysia sebagai wadah terpenting dalam 

pembentukan ummah cemerlang. 

 

Selanjutnya, Sabri Mohd Shariff (2009), dalam bukunya yang bertajuk Generasi Ulul al-Bab 

Segunung Harapan Seteguh Gagasan telah mengupas beberapa catatan tokoh-tokoh ilmuan berkait 

dengan istilah Ulul al-Bab ini. Antaranya ialah tulisan mufti negeri Perlis, Mohd Asri Zainul Abidin 

yang telah mendefinisikan golongan Ulul al-Bab sebagai golongan yang memiliki akal dan kefahaman 

yang matang sehingga mampu membuat penilaian yang tepat. Pengertian ini disokong oleh Abdullah 

(2006) yang menyatakan bahawa Ulul al-Bab ialah golongan yang berakal fikiran yang mantap dan 

sempurna serta memiliki ilmu fardhu ain dan menguasai ilmu fardhu kifayah. Manakala menurut 

Danial Zainal Abidin (2009), istilah Ulul al-Bab merupakan golongan yang menggunakan akal dengan 

sempurna untuk mengkaji sehingga mampu meletakkan segala perkara pada perspektif yang betul. 

 

Prinsip kurikulum Ulul al-Bab dalam Sistem Pendidikan MRSM dan sistem pendidikan negara amnya 

ialah menepati dan mengikuti perubahan dalam dunia pendidikan tanahair. BIFAS (Modul Ulul al-

Bab, 2009) iaitu baca, ingat, faham, amal dan sebar merupakan konsep yang ingin diterapkan dalam 

pelaksanaan kurikulum Ulul al-Bab dan sinonim dengan konsep Ulul al-Bab sebenar. Justeru, 

pelaksanaan kurikulum Ulul al-Bab sebagai kurikulum tambahan dalam Sistem Pendidikan Negara 

merupakan satu nilai tambah komtemporari dan sepanjang zaman serta bertepatan dengan Falsafah 

Pendidikan Negara. Output yang hendak dicapai oleh MRSM ialah untuk melahirkan individu pelajar 

yang cemerlang akademik, sempurna sahsiah, cerdas fizikal dan berbudaya usahawan dengan nilai 

teras (SIKAP). Manakala output diperingkat institusi pula ialah menjadikan MRSM sebagai pusat 

kecemerlangan pendidikan terbeza, terbaik, inovatif dan bertaraf dunia melalui penghasilan Nobel 

Laurette dan usahawan yang berdaya saing, berdaya juang dan berdaya tahan. 

 

Sehubungan dengan itu sebagai pemimpin Ulul al-Bab perlulah memahami dan mendalami prinsip 

asas pengajaran dan pembelajaran pelajar di MRSM Ulul al-Bab yang dikategorikan kepada tiga 

perkara dasar, iaitu quranik, ensiklopedik dan ijtihadik (Idris, 2006). Kajian ini juga secara khususnya 

akan menghasilkan model kepimpinan Ulul al-Bab berdasarkan model kurikulum Ulul al-Bab 

sebagaimana yang ditunjukkan dalam Rajah 1. 

 

Quranik  

(kebolehan menghafaz 30 juzuk Al Quran serta memahaminya berdasarkan konsep baca, ingat, faham, 

zikir, amal dan sebar); 

 

Ensiklopedik  

(berpengetahuan dan berkemahiran tinggi, menjadi sumber rujukan serta menguasai pelbagai bidang 

ilmu dan bahasa asing) dan; 

 

Ijtihadik  

(berkeupayaan memberikan pandangan dalam penyelesaian ummah, memaksimumkan keupayaan 

berfikir, berfikiran kreatif dan inovatif serta berteknologi tinggi). 

 

 

 

 

 

 

 

 

 

 

 

 

 

 

 

 

 
Rajah 1: Model Asas Kurikulum MRSM Ulul al-Bab (BPLM: MARA, 2010) 

METODOLOGI KAJIAN 

 

Bahagian ini membincangkan aspek berikut. 

 

Reka Bentuk Kajian  

Pelaksanaan kajian ini mempunyai unsur falsafah konstruktivis iaitu pengkaji berusaha untuk 

memahami permasalahan yang berlaku dalam sesebuah persekitaran. Pemahaman fenomena tersebut 

diterjemahkan melalui usaha kutipan data menggunakan kaedah kuantitatif. Mohd Majid Konting 

(1998) pula mengaitkan pandangan tersebut dengan konsep kajian bermatlamat bagi menerangkan 

sesuatu fenomena yang sedang berlaku.. Menerusi kaedah tersebut yang berbentuk tinjauan, pengkaji 

telah menerokai pandangan warga sekolah Maktab Rendah Sains MARA (MRSM) yang melibatkan 

guru dan murid. 

 
Populasi dan Persampelan 

Peserta kajian ini akan dipilih berdasarkan tajuk dan soalan kajian yang telah ditetapkan oleh pengkaji. 

Faktor utama pemilihan mereka adalah bertepatan dengan etika kajian yang berasaskan prinsip 

kesanggupan atau kerelaan hati mereka untuk melibatkan diri dalam kajian ini. Syarat utama 

pemilihan peserta kajian adalah mereka bersetuju  secara peribadi dan berminat untuk melibatkan  diri  

dalam sesebuah kajian (Patton, 2002).   

 

Bagi peserta kajian dalam kalangan  guru adalah keseluruhan saiz populasi iaitu 305 orang guru di tiga 

buah MRSM Ulul al-Bab di Malaysia. Mereka dipilih berdasarkan kriteria di bawah. 

 

(a)  guru yang menjadi peserta mestilah telah disahkan dalam jawatan; 

(b) telah berkhidmat di sekolah tersebut sekurang-kurangnya setahun; dan 

(c) bersedia melibatkan diri dalam kajian ini secara sukarela. 

 

Jadual 1 menunjukkan perincian peserta kajian dalam kalangan guru. 

 
Jadual 1 

Profil Peserta Kajian(Guru): Tinjauan Berdasarkan Jantina, Umur, Gred Gaji, jawatan dan 

Pengalaman Mengajar  di MRSM 

 

Profil                              MRSM K.Batas      MRSM Gemencheh      MRSM  K.Putra             Jumlah 

Peserta Kajian                   (orang)                      (orang)                      (orang)                     (%) 

Jantina 

Lelaki                28           49     34                            36.4 

Perempuan               73           50      71                        63.6 

JUMLAH             101           99              105                          100.0 

 

Umur (tahun) 

30 tahun dan ke bawah              47           42                          30                        39.0 

31 - 35 tahun    31           34     35                            32.7 

36 - 40 tahun                           16                              7                            4                               8.9 

41 - 45 tahun     2           13                            24                            12.8 

46 tahun ke atas    5             3                 12                              6.6 

JUMLAH            101                  99                          105                          100.0 

 

Gred gaji                    

DC              20          18                  26              20.9 

DG41    56           57                             44                           51.5 

DG44    19                         20                 24                              20.7 

DG48                                        6                              4                         11                                6.9 

DG52                                        0            0      0                                   0 

DG54                                        0            0      0                                   0 

JUMLAH                             101          99                       105                      100.0 
  

Jawatan 

Guru pakar                               3                               3                         5                                3.6 

Guru dan Ketua jabatan           5                               5                         5                                4.9 

Guru kanan subjek                   9                               8                         8                                8.2 

Guru kaunseling                       2                               2                         2                                2.0 

Guru subjek                 82              81                        85            81.3        

JUMLAH            101          99                      105                            100.0 

Pengalaman mengajar  

di MRSM 

5 tahun dan ke bawah            43          36                       34                              37.0 

6  - 15 tahun             52          52                        45                              48.9 

16 tahun ke atas              6          11                       26                              14.1 

JUMLAH           101                             99                     105                            100.0 

           

 

Selanjutnya, penentuan  saiz sampel pelajar pula berdasarkan jumlah  populasi pelajar di tiga buah 

MRSM Ulul al-Bab tersebut adalah seramai 3,408 orang (MARA, BPM Ogos 2014). Berpandukan 

rumusan berjadual Krejcie dan Morgan (1970), saiz  sampel bagi jumlah populasi tersebut adalah 

antara 341 hingga 346 orang.  Namun begitu sampel seramai 400 orang pelajar telah diambil untuk 

mewakili populasi pelajar di tiga buah MRSM Ulul al-Bab di Malaysia. Berikut adalah  kriteria untuk 

memilih peserta kajian iaitu: 

 

(a) pelajar yang menjadi peserta kajian mestilah telah menjadi pelajar di MRSM Ulul al-Bab 

sekurang-kurangnya dalam tempoh setahun atau lebih; dan 

(b) bersedia melibatkan diri dalam kajian ini secara sukarela. 

Jadual 2 menunjukkan perincian peserta kajian dalam kalangan pelajar. 

 

Jadual 2. 

Profil Peserta Kajian(Pelajar): Tinjauan Berdasarkan Jantina, Tingkatan, Jawatan dan Pencapaian 

Hafazan al-Quran 

 
Profil                          MRSM K.Batas    MRSM Gemencheh      MRSM  K.Putra       Jumlah 

Peserta Kajian                    (orang)              (orang)                      (orang)                        (%) 

Jantina 

Lelaki                78           70   57                  51.3 

Perempuan               82           47    66       48.7 

JUMLAH             160         117            123                      100.0 

 

Tingkatan 

Satu                 0                       0                 0            0 

Dua                 0             0                 0            0 

Tiga                                         52            9               30       22.7 

Empat                          69          15               47                        32.8 

Lima                                     39          93              46       44.5 

JUMLAH            160                117                    123                      100.0  

Jawatan 

BWP                                           4                              5                          5                               3.5 

LDP         10                              5                          5                               5.0 

PRS                                          4                               8                          8                               5.0 

ALP Koperasi                          3                               2                          4                               2.3 

Lain-lain              139               97            101                             84.2 

JUMLAH           160         117           123                           100.0 

 

Pencapaian Hafazan  

1    - 10 juzuk              4                         0                        5                              2.3 

11  - 15 juzuk             21   3  14                              9.5 

16  - 25 juzuk             73            22  39             33 

26  - 30 juzuk             62            92             65                            54.7   

JUMLAH           160                              117                    123                          100.0 

           

  
Pemilihan Tempat Kajian 

Pengkaji telah memilih tiga  buah MRSM Ulul al-Bab yang terdapat di Semenanjung Malaysia. 

Tempat kajian ini mesti mempunyai kriteria seperti berikut.  

 

(a) Lokasi tempat kajian adalah mudah dari segi kemudahan perhubungan pengangkutan serta 

telekomunikasi.Ini memudahkan urusan pengkaji bagi meneruskan kajian;  

(b) Kebenaran untuk membuat kajian di lokasi tempat kajian mestilah memperoleh kebenaran 

bertulis dari pihak ibu pejabat MARA di Kuala Lumpur. Surat kebenaran perlu ditulis kepada 

pihak Pengarah Bahagian Pendidikan dan Menengah MARA (BPM); dan 

(c) Lokasi tempat kajian mesti mempunyai individu yang ingin dikaji iaitu pengetua itu sendiri 

dan peserta kajian tidak keberatan untuk dikaji. 

 

 

Instrumen Kajian 

Instrumen kajian ini adalah menggunakan soal selidik yang dibina oleh Mohd Radzi  Taib
 
(2016). 

Pemilihan tersebut kerana pembinaannya menggunakan kepakaran seramai 15 orang pakar dalam 

bidang Kepimpinan Ulul al-Bab. Tahap persetujuan peserta kajian ditunjukkan melalui skala Likert 

sembilan poin seperti mana berikut bagi mengurangkan ralat pengukuran (Chua, 2006). 

 

1 = Sama sekali tidak setuju 

2 = Sangat Tidak Setuju 

3 = Tidak Setuju 

4 = Agak Tidak Setuju 

5 = Neutral 

6 = Agak setuju 

7 = Setuju 

8 = Sangat Setuju 

9 = Sangat Setuju Sekali 

 

Sebelum kajian sebenar dijalankan, satu kajian rintis telah dijalankan di Simposium MRSM Ulul al-

Bab yang telah berlangsung di Hotel Royale Chulan Damansara pada 27 hingga 29 hb April 2015. 

Tema Simposium Ulul al-Bab tersebut adalah ‘Pendidikan Ulul Al-bab Menjana Intelektual Muslim ‘. 

Sampel kajian rintis ini akan terdiri daripada  50 orang guru peserta Simposium yang dipilih  secara 

rawak untuk menjawab soal selidik kajian yang telah siap direka bentuk. Mereka dalam kalangan guru 

dan murid sekolah yang melaksanakan program Ulul Al Bab.  

Hasil kajian rintis yang telah dijalankan menunjukkan kebolehpercayaan instrumen secara 

keseluruhannya adalah tinggi iaitu memperoleh purata nilai Aalpha Cronbach pada 0.933. Perincian 

dapatan adalah berdasarkan dimensi kepimpinan Ulul al-Bab seperti mana dalam Jadual 3. 

 
Jadual 3 

Dapatan Kebolehpercayaan Instrumen 

 

Dimensi Item  Senarai Item                                     Cronbach Alpha 
Dimensi Quranik 

(a) Konsep Perancangan/ Planning/ 

qalbu  
1,2,3,4,5,6,7,8,9 dan 10            0.952 

(b) Konsep Kepintaran IQ    

(Kemahiran)                                    
11,12,13,14,15,16,17,18,19 dan 20             0.927 

Dimensi Ensiklopedik 
(a) Konsep Kepintaran IQ          
 (Pengetahuan) 

21,22, 23, 24, 25, 26, 27, dan 28           
0.934 

(b) Konsep Kepintaran IQ           
 (Kemahiran)  

30, 31, 32, 33, 34, 35, dan 36            
0.943 

Dimensi Ijtihadik 
(a)  Konsep Monitoring      37, 38, 39, 40, 41 dan 43 0.902 
(b) Konsep Persekitaran/             
Environment          

44, 45, 46, 47, 48, 49, 50 dan 52 0.950 

(c)Konsep Kestabilan Emosi 

      
53, 54, 55, 56, 55, 56, 57, 58, 59, 60, 

61,61, 62 dan 63  
0.926 

(d)Konsep Kerohanian                64, 65, 66, 67, 68, 69, 70, 71, 72 dan 73    0.932 

Nilai purata Alpha Cronbach = 0.933  

Analisis Data 

Penganalisisan data kajian ini menggunakan analisis SEM (Structural Equation Modeling).  Analisis 

SEM dijalankan menggunakan perisian SPSS Amos 20.0. Menurut Chua (2009), SEM merupakan 

kaedah pengujian model untuk menyelidik perhubungan antara sekumpulan variabel dalam kajian. 

Dua fungsi analisis SEM seperti berikut 

 

(a) Sebagai alat pengenalpastian perhubungan antara variabel dalam model yang dicadangkan 

oleh pengkaji. SEM mengenal pasti corak varians dan kovarians dalam data kajian yang 

sepadan dengan model, dan  

(b) Sebagai alat perkembangan model. Ia menggabungkan fungsi  pengenalpastian dan 

penjelajahan di mana jika model yang dicadangkan tidak sepadan dengan data kajian,  SEM 

akan mencadangkan perhubungan baru antara variabel dalam model. 

 Analisis SEM melibatkan beberapa analisis iaitu Analisis Faktor Pengesahan dan Analisis 

 

 Model Struktural. Analisis Faktor Pengesahan mengandungi beberapa siri analisis iaitu Standardized 

Regression Weights, Squared Multiple Regression, Model Fit Summary dan RMSEA. Manakala 

Analisis Model Struktural mengandungi Maximum Likelihood Estimates. Kesepadanan model 

pengukuran dengan data kajian adalah amat penting. Item pengukuran yang tidak sepadan dengan 

variabel pendam dalam model pengukuran akan menyebabkan model persamaan struktural yang 

dibina mempunyai kebolehpercayaan yang rendah (Chua, 2009). Justeru, SEM digunakan bagi 

membina model persamaan struktural yang sepadan dengan data kajian. Model tersebut adalah bagi 

menentukan bentuk profil amalan terbaik kepimpinan Ulul al-Bab di MRSM.  
 



 

68 http://e-journal.um.edu.my/publish/JuPiDi/ 

 

 JURNAL KEPIMPINAN PENDIDIKAN     | April 2016, Bil. 3, Isu 2 

DAPATAN KAJIAN 

Bahagian berikut adalah dapatan kajian untuk mencapai objektif kajian ini. 

Tahap Kekuatan Perhubungan Antara Variabel Dalam Bentuk  Pola Model Guru Dan Pelajar 

Untuk mencapai objektif kajian, pelaksanaan kajian tinjauan ini melibatkan seramai 305 guru dan 400 

orang pelajar MRSM Kepala Batas, MRSM Kota Putera dan MRSM Gemencheh. Data tersebut 

menggunakan analisis SEM (Structural Equation Modeling) yang menggunakan perisian SPSS Amos 

20.0. Rajah 2 dan Rajah 3  adalah bentuk model guru dan pelajar yang menunjukkan kekuatan 

perhubungan antara variable/dimensi masing-masing. 

Rajah 2:  Reka bentuk model kepimpinan Ulul al-Bab menurut persepsi guru. 

 

Rajah 2 telah membentuk sebuah  model kepimpinan Ulul al-Bab menurut persepsi guru. Berdasarkan 

rajah tersebut, perhubungan antara dimensi Ijtihadik dengan dimensi Ensiklopedik adalah yang paling 

kuat dengan nilai Regression Weights yang paling tinggi iaitu 2.05, manakala perhubungan yang 

kedua terkuat ialah antara dimensi Ijtihadik dengan dimensi Quranik, iaitu dengan nilai Regression 

Weights pada .47. Akhir sekali adalah perhubungan yang ke tiga antara dimensi Ensiklopedik dengan 

dimensi Quranik yang  mempunyai nilai hubungan yang terendah iaitu .38. Dimensi Ensiklopedik juga 

menjadi variable mediator kepada dimensi Ijtihadik (variable bebas) dan dimensi Quranik (variable 

bergantung). Model ini menunjukkan bahawa dalam membuat sesuatu keputusan (Ijtihadik) oleh 

seseorang pengetua dari persepsi guru, ianya sangat bergantung kepada dimensi  Ensiklopedik 

(Konsep ilmu) iaitu dengan kekuatan perhubungan 2.05 dan juga bergantung kepada dimensi Quranik 

dengan kekuatan  .47. Manakala konsep ilmu (Ensiklopedik) adalah bergantung kepada ilmu yang 

terkandung dalam dimensi Quranik dengan kekuatan perhubungan pada .38. Keadaan ini 

menunjukkan bahawa dari konteks guru, setiap ilmu yang disampaikan kepada para pelajar adalah 

bersandarkan atau bergantung rapat dengan dimensi Quranik. Dimensi Quranik tersebut bolehlah 

disamakan dengan sukatan pelajaran atau silibus pendidikan Ulul al-Bab. 

 

Seterusnya Rajah 3 menunjukkan model kepimpinan Ulul al-Bab menurut persepsi pelajar. 

Rajah 3:  Reka bentuk model kepimpinan Ulul al-Bab menurut persepsi pelajar. 

 
Rajah 3 telah membentuk sebuah  model kepimpinan Ulul al-Bab menurut persepsi pelajar. 

Berdasarkan rajah tersebut menunjukkan perhubungan antara dimensi Ijtihadik dengan dimensi 

Ensiklopedik adalah yang paling kuat dengan nilai Regression Weights yang paling tinggi iaitu 1.04, 

manakala perhubungan yang kedua terkuat ialah antara dimensi Ijtihadik dengan dimensi Quranik, 

iaitu dengan nilai Regression Weights pada .83. Akhir sekali adalah perhubungan yang ke tiga terkuat 

iaitu antara dimensi Quranik dengan dimensi Ensiklopedik yang  mempunyai nilai hubungan yang 

terendah iaitu .08. Dimensi Quranik juga menjadi variable mediator kepada dimensi Ijtihadik (variable 

bebas) dan dimensi Ensiklopedik (variable bergantung).  

 

Model ini menunjukkan bahawa dalam membuat sesuatu keputusan (Ijtihadik) oleh seseorang 

pengetua dari persepsi pelajar, ianya juga sangat bergantung kepada dimensi  Ensiklopedik (Konsep 

ilmu) iaitu dengan kekuatan perhubungan 1.04 dan juga bergantung kepada dimensi Quranik dengan 

kekuatan .83. Manakala dimensi Quranik pula bergantung kepada dimensi Ensiklopedik (konsep ilmu) 

dengan kekuatan perhubungan pada .08. Keadaan ini menunjukkan bahawa dalam konteks pelajar, 

mereka sangat mengharapkan berapa banyak ilmu yang diperolehi dari sumber Quranik untuk 

disampaikan kepada mereka dari pihak pengetua dan guru-guru. Keadaan ini juga membawa maksud 

bahawa tenaga pengajar atau guru perlu mempunyai kekuatan ilmu yang secukupnya atau erti kata lain 

perlu mempunyai ilmu dan kepakaran dalam bidang masing-masing. 

PERBINCANGAN  

 

Bahagian ini membincangkan dapatan kajian seperti mana berikut. 

 

Analisis Structural Equation Modeling Mengikut Persepsi Guru 

 

Hasil dapatan analisi SEM yang dibuat menunjukkan dimensi ensiklopedik yang berkonsepkan ilmu 

merupakan variable mediator (perantara) antara ijtihadik (variable bebas) dan quranik (variable 

bergantung). Ini menunjukkan pemimpin atau pengetua hendaklah memiliki ilmu pengetahuan yang 

luas dan mendalam. Dengan demikian ianya mampu melasanakan hak dan kewajipannya secara lebih 

mudah dan mampu pula menyelesaikan permasalahan secara baik dan benar serta sesuai menurut 

acuannya (Tenas Effendy, 2000). 

 

Penilaian seterusnya mengenai perhubungan antara dimensi ijtihadik dengan dimensi ensiklopedik 

adalah berkait rapat dan nilainya paling kuat (2.05). Penguasaan ilmu yang mantap dan jitu oleh 

seseorang pengetua menurut persepsi guru, mampu melahirkan  pengetua yang berkuasa penuh dalam 

membuat keputusan. Keputusan yang dibuat pula mestilah selari dengan ilmu berlandaskan akidah dan 

syariat Islam. 

 

Lanjutan dari itu  juga, sebuah  ayat dalam al-Qur’an menyatakan yang bermaksud: “dan janganlah 

kamu mengikuti apa yang kamu tidak mempunyai pengetahuan tentangnya. Sesungguhnya 

pendengaran, penglihatan dan hati, semuanya itu akan diminta dipertanggungjawabkan”, (Al- Israa: 

36). Di samping itu ayat al-Qur’an tersebut menjelaskan bahwa ilmu merupakan dasar dari segala 

tindakan manusia, kerana tanpa ilmu segala tindakan manusia menjadi tidak terarah, tidak benar dan 

tidak bertujuan. Dalam beberapa riwayat dijelaskan tentang hubungan ilmu dan amal itu. Imam Ali 

Abi thalib berkata; “ilmu adalah pemimpin amal, dan amal adalah pengikutnya. Lebih lanjut 

Rasulullah SAW mengatakan; “Barangsiapa yang beramal tanpa ilmu, maka apa yang dirosakannya 

jauh lebih banyak jika dibandingkan dengan apa yang diperbaikinya” (Muhammad, 2006). 

 

Mengikut persepsi guru lagi seseorang pengetua hendaklah sentiasa bersedia melayan karenah semua 

warga MRSM dengan baik. Dalam organisasi yang mempunyai pelbagai budaya, konflik pasti berlaku 

kerana individu yang memiliki budaya yang berlainan mempunyai persepsi dan pandangan yang 

berbeza terhadap budaya orang lain. Budaya boleh berbeza dari segi agama, adat, kaum, bangsa, 

jantina dan sebagainya. Apabila terdapat budaya yang berbeza dalam sesebuah organisasi, suatu pihak 

yang berada dalam budaya yang berlainan akan cenderung untuk membuat tanggapan yang berbeza di 

mana kadangkala ianya boleh menimbulkan konflik akibat daripada salah faham, prejudis dan 

stereotaip terutama berkaitan dengan isu-isu mengenai mengibadatkan, berpakaian, pemakanan dan 

cara hidup. Perkara-perkara ini timbul akibat pertentangan kepentingan, kepercayaan dan nilai di mana 

setiap individu mempunyai kepentingan, kepercayaan dan nilai yang berbeza. 

 

Oleh itu pengurus organisasi atau pengetua sepatutnya berperanan untuk memastikan konflik yang 

berlaku mampu ditangani dengan mengambil tindakan untuk menghargai perbezaan serta bersedia 

untuk mengambil faedah daripada kekuatan yang dimiliki untuk kecemerlangan organisasi (Abd. Aziz, 

2011). 

 

Keutamaan dalam ketepatan waktu yang diterapkan oleh seseorang pengetua mampu memimpin warga 

MRSM supaya sentiasa berdisplin. Berdisplin dalam menjalankan sesuatu kerja akan dapat 

menghasilkan mutu kerja yang cemerlang. Peraturan dan garis panduan yang dibuat adalah satu 

medium latihan yang berkesan bagi membentuk warga yang patuh dan berdisplin tinggi (Yazid, 2015). 

 

Pengetua yang Ulul al-Bab juga perlu menyediakan prasarana yang lengkap sesuai dengan kehendak 

warga MRSM. Prasarana yang lengkap itu meliputi seluruh infrastruktur dan bidang kurikulum di 

sekolah, bahkan juga merangkumi sudut jasmani, emosi, rohani dan intelek yang boleh diguna pakai 

oleh seluruh warga MRSM. Perkhidmatan prasarana akan memudahkan dan melicinkan warga MRSM 

melakukan tugasan yang dipertanggungjawabkan dengan baik dan berkesan. Persekitaran dalaman 

dirujuk kepada tahap keceriaan persekitaran yang akan mempengaruhi keberkesanan perlaksanaan 

tugas yang dilakukan oleh anggota kerja. Persekitaran ini melibatkan sentuhan keinsanan anggota 

kerja seperti orientasi nilai, tahap sokongan yang diberikan, keadaan tempat kerja yang selamat dan 

sihat, amalan pengurusan yang bersifat terbuka, fleksibiliti dalam peraturan kerja, keperihatinan 

pengurusan atasan, ganjaran yang diberikan serta program pengukuhan yang disediakan kepada 

anggota yang gagal mencapai sasaran (Abd Aziz, 2012).  

 

Dapatan kajian juga menunjukkan pengetua bersedia dalam melaksanakan program MRSM. 

Maksudnya pengetua perlu sentiasa bersedia dalam mencapai objektif setiap program yang telah 

dirancang dan dilaksanakan. Dengan kesediaan dan ketepatan tindakan dalam program yang dirancang 

akan menghapuskan sifat sangsi warga MRSM terhadap kreadibiliti pengetua sebagai pucuk pimpinan. 

 

Melalui pengamatan hasil kajian yang diperolehi, dimensi Ijtihadik yang mempunyai kaitan yang 

paling kuat dengan dimensi ensiklopedik mampu melahirkan pemimpin yang berkesan dan membawa 

organisasi ke arah kecemerlangan. 

 

Dimensi yang terakhir dalam perspektif penilaian dari guru iaitu hubungan dimensi ensiklopedik 

dengan dimensi quranik. Gambaran dimensi ini mempunyai nilai hubungan yang terendah (.38). 

Namun begitu nilaian dimensi ini menggambarkan kaitan antara penguasaan ilmu oleh seorang 

pengetua itu mempunyai kaitan dimana kemampuan menerapkan kepada semua warga MRSM 

melakukan kerja kerana Allah SWT disamping menepati niat, visi dan misi dalam dimensi quranik. 

Setiap amalan yang dilakukan amat perlu kepada niat. Keberkesanan sesuatu pekerjaan atau tindakan 

bersandarkan kepada apa yang diniatkan (Abd. Aziz, 2011). 

 

Niat kerana Allah SWT akan melahirkan manusia yang amanah. Amanah adalah sifat mulia yang perlu 

ada oleh semua warga MRSM. Pentingnya sifat amanah ini sehinggalah Islam meletakkan sebagai 

salah satu sifat wajib pada Rasulullah SAW dalam membawa risalah Islam kepada seluruh makhluk di 

muka bumi ini. Kisah teladan dalam sejarah Islam membuktikan salah satu faktor jatuh bangunnya 

sesebuah tamadun itu bergantung kepada sifat ini. 

 

Dapatan ini bersesuaian dengan hadis yang menyatakan bahawa setiap amalan bermula dari niat, iaitu 

maksud dari sebuah hadis, “Aku telah mendengar Rasulullah SAW bersabda: “Sesungguhnya segala 

amalan-amalan itu bermula dari niat-niat dan sesungguhnya bagi setiap seseorang itu (ia akan 

memperolehi berdasarkan) untuk apa yang diniatkannya. Maka barangsiapa (niat) hijrahnya kerana 

Allah dan RasulNya, maka hijrahnya itu adalah untuk Allah dan RasulNya dan barangsiapa  hijrahnya 

untuk maksud dunia, maka maksudnya itu akan terpenuhi atau kerana wanita, maka ia akan 

mengahwininya. Oleh yang demikian hijrahnya adalah berdasarkan kepada maksud apa hijrah itu 

dilakukan" (Hadis riwayat al-Bukhari wa muslim)  

 

Hasil dapatan kajian juga menunjukkan pengetua bertindak sebagai rol model dalam sesebuah 

organisasi sebagaimana Rasulullah SAW menjadi qudwatul hasanah kepada seluruh alam sejagat. 

Pengetua perlulah meletakkan ketaqwaan kepada Allah dalam diri pengetua itu sendiri khasnya dan 

menerapkan dalam warga MRSM amnya. Maka dengan ini akan menjadikan pengetua sebagai 

inspirasi kepada seluruh warga MRSM amnya dan masyarakat luar umumnya. Sifat ketaqwaan yang 

dimiliki oleh pengetua membolehkan pengetua menetapkan objektif organisasi yang mesti dipatuhi 

serta dicapai oleh warga MRSM. 

 

Pengetua juga bersedia dan mampu melakukan transformasi yang bersesuaian dengan kehendak 

pendidikan semasa. Transformasi ini mampu melahirkan warga yang cemerlang, gemilang dan 

terbilang di persada alam pendidikan (Sabri Mohd Shariff, 2009). Akhirnya kesimpulan yang dapat 

dibuat hasil daripada kajian menunjukkan dimensi ensiklopedik menjadi variable mediator yang 

sangat penting kepada dimensi ijtihadik (variable bebas) dan dimensi quranik (variable bergantung). 

 

Penguasaan ilmu, kemahiran serta kebolehan dan bakat memimpin seseorang pengetua itu merupakan 

indikator penting dalam membawa hala tuju sesebuah MRSM. Perhubungan ketiga-tiga dimensi ini 

merupakan acuan yang dibina bagi melahirkan pemimpin unggul organisasi Ulul al-Bab.    

 

Analisis Structural Equation Modeling Mengikut Persepsi Pelajar 

 

Berdasarkan keputusan analisis SEM model persepsi pelajar, menunjukkan dimensi quranik menjadi 

variable mediator (perantara) antara dimensi Ijtihadik (variable bebas) dan dimensi Ensiklopedik 

(variable bergantung). Berbeza dengan model persepsi guru. 

 

Item dalam dimensi quranik menunjukkan sifat ketaqwaan kepada Allah menjadi elemen penting 

kepada pembinaan nilai diri seseorang pengetua untuk memimpin dan mengurus sesebuah institusi 

pendidikan. Seterusnya sifat ketaqwaan ini akan menjadi ikutan kepada seluruh warga MRSM kerana 

pengetua merupakan inspirasi dan rol model bagi pengikutnya. Ketaqwaan yang ada pada pengetua 

seterusnya diterapkan kepada barisan kepimpinannya akan mampu melahirkan warga yang melakukan 

kerja kerana Allah s.w.t. (Jamal Lulail, 2009). Konsep kehambaan perlulah sentiasa diperingatkan 

kepada sesama warga MRSM kerana pengetua merupakan pemangkin sesebuah organisasi yang 

dipertanggungjawabkan kepadanya. Oleh itu segala penetapan objektif organisasi akan dapat dipatuhi 

seterusnya dicapai dengan jayanya oleh setiap lapisan warga MRSM Ulul al-Bab. 

 

Selanjutnya hasil kajian mendapati hubungan antara dimensi Ijtihadik dengan dimensi ensiklopedik 

mempunyai adalah yang paling tinggi (1.04), dimana ciri keterampilan dan karisma pengetua menjadi 

cerminan bagi pelajar. Pengetua yang berkuasa penuh dalam membuat sesuatu keputusan, sentiasa 

bertenang dalam menghadapi sesuatu situasi yang mencabar, menggunakan kebijaksanaan emosi 

dalam menyelesaikan masalah adalah ciri unik kepada keterampilan pengetua (Abdul Ghani Ishak, 

1993). 

 

Di samping itu pengetua yang mengutamakan ketepatan waktu, berpenampilan kemas dan sentiasa 

bersedia dalam melaksanakan setiap program MRSM adalah antara hasil analisis persepsi pelajar yang 

sangat penting dan perlu diamalkan oleh pengetua. Kesimpulannya seseorang pengetua yang 

berdedikasi dengan sifat-sifat seperti yang telah dinyatakan  tersebut akan lebih menepati ciri-ciri Ulul 

al-Bab dari kaca mata pelajar. 

 

Seterusnya penilaian terhadap dimensi ensiklopedik di mana kandungan item dalam dimensi 

ensiklopedik menunjukkan keyakinan pengetua dengan pelbagai pengetahuan sedia ada serta 

berpengetahuan yang luas dalam mengurus guru dan staf dengan baik merupakan salah satu faktor 

penting dalam nilai kepimpinan dan pengurusan MRSM Ulul al-Bab. 

 

Selain dari itu pengetua juga mampu mengatur strategi yang terancang dalam setiap gerak kerja bagi 

melahirkan pengikut yang berpengetahuan dalam semua bidang ilmu (Arshad Aliman, 1999). 

Pengetua bertindak melahirkan guru yang menguasai pelbagai bidang ilmu, kebolehan serta 

berkemahiran melalui program-program yang dianjurkan oleh pihak MARA dan pihak MRSM sendiri. 

Penguasaan pelbagai ilmu dan kebolehan yang dimiliki merupakan medium kepada pelajar untuk 

sama-sama melakukan transformasi yang bertepatan dengan kehendak dasar pendidikan Kementerian 

Pendidikan  masa kini (Mohd Musleh Yunos (1996). 

Di samping membina warga MRSM yang berilmu dan berkebolehan, kemahiran berkomunikasi adalah 

salah satu elemen penting. Teknik komunikasi yang jelas, tepat dan cepat disetiap lapisan warga 

MRSM akan menghasilkan ouput yang hebat serta dapat menepati objektif organisasi.   

 

PENUTUP 

Kajian ini meninjau realiti sebenar mengenai peranan pengetua sebagai pemimpin Ulul al-Bab di 

MRSM Ulul al-Bab dengan mengambil kira persepsi guru dan pelajar. Oleh yang demikian kajian ini  

telah memberikan gambaran mengenai perbezaan dan persamaan pandangan dalam kalangan guru dan 

pelajar. Melalui perbandingan tersebut terdapat persamaan persepsi antara guru dan pelajar yang 

membentuk model masing-masing dalam aspek berikut. 

(a) Item Ijtihadik konsep monitoring - Y1 (pengetua berkuasa penuh dalam membuat keputusan); 

(b) Item Ijtihadik konsep environment - B1 (pengetua mengutamakan ketepatan waktu); 

(c) Item Ijtihadik konsep kestabilan emosi - G4 (pengetua menggunakan kebijaksanaan emosi 

 yang baik semasa membuat keputusan); 

(d) Item Ijtihadik konsep nilai kerohanian - Z2 (pengetua sentiasa bersedia dalam melaksanakan 

 program MRSM); 

(e) Item quranik perancangan/qalbi: X1(pengetua menerapkan kepada semua warga MRSM 

 melakukan kerja kerana Tuhan/Allah taala) X2(pengetua menetapkan objektif organisasi yang 

 mesti dipatuhi serta dicapai oleh warga MRSM) X3(pengetua menjadi inspirasi kepada semua 

 warga MRSM); 

(f) Item quranik rol model - M1(sifat taqwa sering diperingatkan oleh pengetua kepada seluruh 

 warga MRSM); dan 

(g) Item ensiklopedik konsep IQ pengetahuan - R1(pengetua mempunyai pengetahuan mengurus 

 guru dan staf dengan baik). 

 

Justeru itu sebagai pemimpin Ulul al-Bab perlulah mengambilkira apakah ciri-ciri yang sering 

diperhatikan dan diharapkan oleh mereka yang menjadi populasi terbesar dan terpenting di sekolah 

iaitu para guru dan pelajar. Lanjutan dari itu pengkaji mengharapkan agar pihak-pihak yang terlibat 

dengan penubuhan dan pembangunan MRSM Ulul al-Bab akan dapat mengambil pendekatan yang 

sewajarnya berdasarkan dapatan kajian tersebut. 

